ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԱՊՐԻԼԻ 18-Ի N 513-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ` ՆԱԽԱԳԻԾ) ԸՆԴՈՒՆՄԱՆ 

1. Անհրաժեշտությունը
[bookmark: OLE_LINK1]Նախագծի մշակումը պայմանավորված է Հայաստանի Հանրապետության կառավարության 2021 թվականի օգոստոսի 18-ի N 1363-Ա որոշմամբ հաստատված Հայաստանի Հանրապետության կառավարության ծրագրի տնտեսական և ենթակառուցվածքների զարգացման նպատակներին հասնելու գործում «Հայաստանի պետական հետաքրքրությունների ֆոնդ» փակ բաժնետիրական ընկերության (այսուհետ՝ «Ընկերության») նշանակությամբ և այդ համատեքստում Ընկերության գործունեության նպատակների, կորպորատիվ կառավարման և հաշվետվողականության նկատմամբ կիրառելի պահանջներ սահմանելու անհրաժեշտությամբ։
Նախագիծը նաև հանդիսանում են Արժույթի միջազգային հիմնադրամի ծրագրի Կառուցվածքային հենանիշ։
Արժույթի միջազգային հիմնադրամը սույն թվականի հունվար ամսին առաքելություն է կազմակերպել ՀՀ պետական մասնակցությամբ ընկերությունների հաշվետվողականության  բարձրացման մարտահրավերների և անհրաժեշտ քայլերի դուրս բերման նպատակով։ 
Առաքելության հաշվետվությունը մի շարք խնդիրներ է դուրս հանել ինչպես ընդհանուր պետական մասնակցությամբ ընկերությունների կառավարման որակում, այնպես էլ մասնավորապես ԱՆԻՖ-ի։ Դուրս բերված խնդիրներից կարևոր է ընդգծել մանդատի անորոշությունը և ըստ էության անսահմանափակ լինելը (որը համահունչ չէ Կառավարության տնտեսական քաղաքականությանը և կարող է առաջացնել շուկայի մեխանիզմների խաթարում), ինչպես նաև կառավարման պրակտիկաների անհամապատասխանությունը կորպորատիվ կառավարման միջազգային ստանդարտներին, ցածր հաշվետվողականությանը և թափանցիկությանը։ 
Նախագծի ընդունման նպատակը Ընկերության գործունեության կառավարման համապատասխանեցումն է պետական մասնակցությամբ ընկերությունների համար կիրառելի կորպորատիվ կառավարման ստանդարտներին, ինչպես նաև Ընկերության առաքելության մեջ պետական տնտեսական քաղաքականության առաջնահերթությունների արտացոլումն է։
1. Ընթացիկ իրավիճակը և խնդիրները
[bookmark: _Hlk69202218]Ընկերությունը ստեղծվել է Հայաստանի Հանրապետության կառավարության 2019 թվականի ապրիլի 18-ի N 513-Ն որոշմամբ։ Նույն որոշման համաձայն Ընկերության՝ ՀՀ սեփականություն հանդիսացող բոլոր 100 տոկոս բաժնետոմսերի կառավարման լիազորությունը վերապահվել են ՀՀ վարչապետի աշխատակազմին։
Չնայած ստեղծման պահից Ընկերության կողմից իրականացվող և քննարկվող մեծածավալ ներդրումային ծրագրերին՝ վերոնշյալ որոշմամբ կարգավորված չեն Ընկերության ստեղծման և գործունեության նպատակներին, կորպորատիվ կառավարմանը և հաշվետվողականությանը վերաբերող հարցերը։ 
1. Կարգավորման նպատակը և բնույթը
Նախագծով առաջարկվում է հստակեցնել Ընկերության գործունեության նպատակները՝ որպես այդպիսիք սահմանելով տնտեսապես բարդ ճյուղերում ներդրումների իրականացումը, ապրանքների արտահանմանը միտված ծրագրերի իրականացմանը նպաստելը։ Միաժամանակ, ՀՀ կառավարության որոշմամբ բացառիկ դեպքերում Ընկերությունը կարող է իրականացնել այլ ծրագրեր։
Նախագծով նաև առաջարկվում է պետության անունից Ընկերության բաժնետոմսերով հավաստվող իրավունքների իրավասությունը փոխանցել ՀՀ էկոնոմիկայի նախարարությանը՝ որպես համապատասխան ոլորտում ՀՀ կառավարության քաղաքականությունը մշակող մարմին։
Նաև առաջարկվում է Ընկերության կորպորատիվ կառավարման և հաշվետվողականության նկատմամբ սահմանել պետական մասնակցությամբ ընկերությունների նկատմամբ կիրառելի միջազգային ստանդարտներին համարժեք պահանջներ։ Այդ նպատակով առաջարկվում է կարգավորել Ընկերության բաժնետերերի ընդհանուր ժողովի, տնօրենների խորհրդի (որը կազմը ավելացվելու է) և գործադիր մարմնի լիազորություններին ու դրանց իրականացման կարգին վերաբերող հարցեր, ինչպես նաև Ընկերության ղեկավար մարմինների կատարողականին վերաբերող հարցեր։ Նախագծով առաջարկվում է նաև ներդնել Ընկերության ներքին վերահսկողության և հաշվետվողականության համակարգ։
Միևնույն ժամանակ, Նախագծով սահմանվում է, որ հիմք ընդունելով Ընկերության գործունեության նպատակները՝ Ընկերության խորհուրդը հաստատում է Ընկերության ներդրումային քաղաքականությունը, որը պետք է բավարարի Նախագծով առաջարկվող նվազագույն չափանիշներին։ 
Նախագծի կիրարկումն ապահովելու նպատակով առաջարկվում է սահմանել, որ Ընկերության կանոնադրական կապիտալում համալրումներ չեն կարող իրականացվել մինչև Նախագծով սահմանված պահանջների ամբողջական կատարումը։ 
3. Կապը ռազմավարական փաստաթղթերի հետ
Նախագիծը անմիջականորեն բխում են ՀՀ կառավարության 2021-2026 թթ. ծրագրից և գործունեության միջոցառումների ծրագրից։ Մասնավորապես՝ ՀՀ կառավարության ծրագրով որպես նպատակ սահմանված է միջնաժամկետ հատվածում տնտեսական բարդության ցուցանիշը -0.39-ից հասցնել 0.1 միավորի և  ստեղծել հիմքեր՝ 10 տարվա ընթացքում դասվելու բարձր տնտեսական բարդություն ունեցող երկրների շարքին: Կառավարությունը քայլեր է ձեռնարկում ապրանքների արտադրության արժեշղթաների խորացմանը նպաստելու ուղղությամբ, որը ենթադրում է տեխնոլոգիապես առավել բարդ ու բարձր հավելյալ արժեք ստեղծող արտադրանքի և  արտադրական պրոցեսների առկայություն։

